
A.L. 324 tal-2010

ATT DWAR IX-XANDIR
(KAP. 350)

Regolamenti tal-2010 li jemendaw ir-Regolamenti dwar 
ir-Rappurtaġġ ta’ Aħbarijet Qosra fix-Xandir

BIS-SAĦĦA tas-setgħat mogħtija bl-artikolu 37 (2) tal-Att 
dwar ix-Xandir, il-Prim Ministru għamel ir-regolamenti li ġejjin:

1.  (1)	 It-titolu ta’ dawn ir-regolamenti hu Regolamenti tal-
2010 li jemendaw ir-Regolamenti dwar ir-Rappurtaġġ ta’ Aħbarijet 
Qosra fix-Xandir u għandhom jinqraw u jitqiesu bħala ħaġa waħda 
mar-Regolamenti tal-2007 dwar ir-Rappurtaġġ ta’ Aħbarijet 
Qosra fix-Xandir, hawn iżjed ’l quddiem imsejħin “ir-regolamenti 
prinċipali”.

(2)  Dawn ir-regolamenti għandhom jidħlu fis-seħħ 
fl-1 ta’ Ġunju 2010.

2.	  Is-subregolamenti ġodda li ġejjin għandhom jiżdiedu 
minnufih wara s-subregolament (9) tar-regolament 3 tar-
regolamenti prinċipali:

“(10)  Għall-finijiet ta’ rapport ta’ aħbarijiet fil-qosor, 
kull xandar stabbilit fi Stat Membru għandu jkollu aċċess 
fuq bażi ġusta, raġonevoli u mhux diskriminatorja għal 
avvenimenti ta’ interess kbir għall-pubbliku li huma trasmessi 
fuq bażi esklużiva minn xandar taħt il-ġuriżdizzjoni ta’ Malta.

(11)  Jekk xandar ieħor stabilit f’Malta bħax-xandar li 
jkun qed ifittex aċċess ikun akkwista drittijiet esklużivi għal 
avveniment ta’ interess kbir għall-pubbliku, l-aċċess għandu 
jitfittex mingħand dak ix-xandar.

(12)  Siltiet qosra għandhom jintużaw biss għal 
programmi ta’ aħbarijiet ġenerali u jistgħu jintużaw f’servizzi 
ta’ mezzi awdjoviżivi li jsiru b’talba biss jekk l-istess 
programm ikun provdut fuq bażi differita mill-istess provditur 
ta’ servizzi tal-mezzi.”.

Titolu u 
dħul fis-seħħ.

Jemenda 
r-regolament 3 
tar-regolamenti 
prinċipali.

